
謝除吏部郎啟

作者：王僧孺　南北朝

本作品收錄於《王左丞集》和《全梁文/卷五十一》

自一遇休明，多逢渥澤，出斯溝壤，置之霄漢，清塗華轍，叨廁累仍，顯職名階，俄來

倐至；而智效必其無取，尤怠忽焉已彰，不意涵養更滋，霶霈愈此，始職樞華，紛體恒

選，知非腆族，必待俊民，何言賤劣，所或叨假，循涯測限，生所不勝，瞻恩奉德，死

何能報。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

